
قصيدة: خلوق سيدنا محمد صلى الله عليه وسلم
نضم : بن حمدون الأزموري

   ياعـاشقين صليو عـلى المدانـي      سمعو خلـوق طـه شـارق لنـوار
   صلاتـو اعـتيقة مـن صهد النار

سبح يا الغافل لله الغانـــــــي       رب العبــاد سبحـانه الجـبـــار
ربي كريم واحد من لالو ثانـي       يخـلـق ويــرزق لعبـادو ستّـار
وافي ولا يحـافـينا بالـعـصيانـي       رحمـان ورحيـم موجـود وغفار
مهـما راد لينـا من فضلـو تاني       عــلّا جاهنــا عن جمـع الكفـار
وكرمنا ب: اطه عيـن الايماني       محمـد المفـضــل سيـد البشـار
لولاهولاخلق كاين من لكواني       لا لـوح لا قـلم لاكرسي يذكـار
لاعرش لا من يحملو فالزباني       ولا فـــلـك ولا جـنــة ولا نــــار
لا أرض لاسما لامطـر الهتـاني       ولا نجــوم ولا شمـس ولاقمـار
ولا سرار محـجوبة عل لعيـاني       لاكان ضي حـالـك لاضي نهــار
وانا ياسيــدي حبـــو سبــاني       قاسيت ماكفــى مامثلي صبّار

ندهل ساكني ونعيط بجهار

راني بلاشـواق انّــادي     بهـواك ماجبــرت نبـرد
جفل النعاس من لتمادي     كيف ننساك حتى نرقد
حبـك في صميم افـؤادي     لمــن ياحـبـيب انـعــاود
 لله جــود جـود وفـادي      يـا عين الـهـدى محمـد

الى نراك يــا طـه زال انكـــادي       غيــرك مـانحبـو والله اشهـيـد
لكريم اكرمـنا جعلك ليناهادي       ترجـى شفاعـتك لحرار ولعـبيد



4

هـدا شحال وناحبك فجسادي       نرجـى فطار كيف الصايم للعيد
واش من نهار نضحى لمقامك غادي      ونبـات غيـر ليلـة ولـغـد نزيــد
بيني وبين يترب مامن لوطاني       ابحـور وجبـال ومـدون كـثـــار
والشوق هزني وحلف لاهناني       نبكي على خدودي دمعي قطار

وبعدها دويت وقلت فالاشعار

           فرحان بيك منهو مسلم         فـــــرح لّادركـــاتـــو أمّة
           أمــول اللـــوا والخاتم         لينــــا فخلوفــك رحمـــة
           لولاك يا شريف الأسم         آدم لا تــعــــلّـم أسـمــــا
           لا كــان بيت ولا زمـزم        ولامـقــام ليـــه الحــرمــة

اسعد يامـنة بيـك اطـه ديـمــا       انت في بطنـها سمعـت لكــلام
مــلاك قـل لهـا عندك ياريمـة      سيد العراب والسودان والعجم
محمد اسمه له اسرار عـظـيما       الله شـرفـه فـي ضـي العـــدام

فـاقـت فازعـة ذالحرة لفـهيمـة      حكات ماسمعت لجدو الهـمـام   
ودوى وقــال لهـا بعد التبسيما       هاد لحديث كاين فكتوب قدام
وبقات راجية لك يازين السيما      حتى لليلة طنــاش البدر تمــام
فـالميلود ديك الليلـة العظـيمــا       وحـى ليـامــنــا ســيــدنــا آدم
ونبـا النـور للانـس وروحـانـي      شافولوحش اوكذاك حتى لطيار
قالــو اش دا يا نعم الوحداني       اليـوم قال ليهم اتــزاد المختــار

يبليس غير سمعها وشرب لمرار

           جبريل جا بأمر العـالم         ميكاــئيل قـــول العـلـمــا
           اسيــا اوللالة مــريــم         قـالــو ليامـنا يـا حـرمـــة
           لاتخافيش وجعك سالم         حـنا  اقْـوابلـك بالرحـمـة
           دارواعـنــهـا كـالخـاتم         حـتى تزاد عيـن الرحـمة

مقـطـوع صرتـة ومكحـل لنيـام      صبعه موقـفـه للواحــد لعـظـيم

جبـريل عنقـه وغطـاه بـالكمـام      وبــاس بيـن عيـن ابـو القـاسم
وطـاف بيه عل لقصورا و لخيام      للـــجـنـة رده بـالـقــلب زعـيــم
ارضع اللبى ونتهى سيد الانـام      قــالـو طيــار ومـلايـك ياكـريـم
حنــا نقــوتـوه دون بنــات ادم      الله قــال لـهــم انــا الحـكـيــم

نقوتوه ولا حتـاج ليه طعـــام   لن سابق فالاجـــل قديـــم
ترضعــو حليمــة درة لــريـام   سعدها سعد مـابعـدو ضيـم

سمع لخبارجدّو  جاها فرحاني       لّمو قــال يـاد الزيــن الـمســرار
ار نشوف داك الزيـن الربـانـي      مـدات ليــه طـه ذابــل لشفــار
ارضع اللـبى وقـالت لوببيـاني       دوى وقـاليهـا كـتــمـي لخـبـار

ومارويت فخلوقو من لسرار

أرض السـعـد كــانت خــصبـة       قـحـطـة ويابـسة من لـعـشوب
كــلّ ســبــاب يــلــو سـبّـــة       مـهـمــــا راد الكـريــم يـنـــوب
عربـيــات جــاو مــن عــربــــا       رضّاعــات قـــالــو لـكــتـــوب
سمــعــو لبـريـح جـاو بسـربـة       ربعــين هـاكــدا فالـمـحســوب
خرجـو بنـات مكة كلا لو صبي      جـدّو قـال ليهـا اري لحـبـيــب
بين يديـه قبط التاقي العـرابي       مــلاك قـال لو ياعـبد المطـليب
حليمـة ترضـع لك هـاد النبــي       مـول البـراق والتـاج والقـطيـب
سمع مانقول لك صغى لخطابي       ولغيـرمـايرضع حـتى فالجـليـب
دخل للبيت قال يارب الاربابي       تـلاقيني بهـاد الحرمـة فاقريب
وجا لعنـــدها قالت لو بترابـي       ارى ابنـــك تّنـــا فيـا الحليـب
اسمـك قـال ليها بين السواني       حليمة قالت لو من لعرب لحرار
ميـات مرحبا بيك أزهو عيـاني       عطـاها النـبي وعـظم نـوروشار
مـدات تدهـا لـو أيـا لخــواني       ورضــع مـن ليـمنــا دون يسـار

ارضع طلعت الزهرة والغرّار

فاحلـــيـمــة رضـــع الطـاهـــر       ادّاتــو للبــــــيــت تســتــــره
عــرّات عـل الخــــد الزّاهـــر       طـاحــو لصـنـام تــم تــكـســره
حـــازت بـــو الطيب العـاطــر       جــــده  مـا فـــرقــهـا نـظــــره
ادّاتــو تطــوف بيــه للحـجـار       الســعــــد زاد لــــيــــه او زاره
جـدّه قـال ليـا يـاذ السعديّــة       لــداري يـا الله نسترو لبشـيــر
صــابــو لالا مينة كالحــوريّــة      زينـة وبـارزة فكسـاوي لحــريــر
قالـت للالة مينـة اريــه ليّـــا      نشـفى فصـورتو مـابيدي تدبيـر
بابـاه مات زاد عـلى قلـبي كيّـا      كيـف نعـمـل مـاعندي مال كثير
بـاش نخلـصك يـوم ترديـه ليّا      دوات قـالت ليـها كيف التدبيـر
نمشي حتى نشاور زوجي بالنيّا      مشـات جـا معاها بوعـقل كبيـر
نمشي يا حليمة نشوفه بعينيّا      فالحين جا معـاها فـقـدام الخير
دوى وقــال ياحليمـة عـزّعليّـا       نظـرا فصـورته كـاتغـني لفـقيـر
الى أنــا بجـاهـه الكريم اغناني      رفـدي الصبي يللاهـي للـديــار
رفدوالرسول قصـده بلد لعرباني       قبط الطريق وليابس كًاع خضار
قالو طيور وملايـك ياعدنــاني       دزتي اليـوم عـدنا لقـح النــوّار

جل السلام عليك ايا مختار

اســعــد يـامـنــة وحــليـمـــة       اســـعـــد بـــابـــاه أوجـــــــده
حلــيمـة وزوجـهـا فــالخـيمــة       لامـــــا لاطـــعــام يـــوجــــده
جـبـدت من الشيـاه بـهــيمــة       صــابت الــدرع يـابس جلــده
حـــازت زيــن التــبسـيــمــة       عــلى الضـرع حــطــت يـــدّه
فاض الحليب بامر الله الجوّادي       قــالت يا حبيبي أنت مسعـود
ولاو مـايشعـلـو ضــو اسيــادي      الا نـور وجــهـو سـيـد الوجــود
فدات يوم خرجت بيه للوهادي      صابت لارض صخبة تشبه الجلمود
ياربنـا بجاهـه تسقـي لعبــادي      مهمـا طـلبـت شيربـرق ورعــود

صب المطـر عل لمدون والبّـادي       في وجـه النـبي بوخـديــن ورود
واحد النهارخوه خرج غنموغادي      مشا معـاه تبعـو  يرعى ويـعــود
دازت بيـه عينه وبقـى فرقـادي      مـلاك جـاوا عـنده بامـر المعبـود
شافـهم خـوه ومشـا لمـّــو راني      شفت الرجال ذبحه خويا فقفـار
سمعتها حليمة قـالت يامكواني       هدا رهيب وصحابوا هَل لسحار
ومنين جات عنده  وحكى لمعاني      مـلاك طـهـروني من غيـر كـدار

قلبي غسلوه من واد الكوثر

           حليمة اصغات كـلامـه         قالـــت معظـمهـــا كلمــة
           سيدي نرجعـه لعمامـه         لاتضحى عليـــا حشمـــة
           قصدات بالحبيب ارسامه         صابـت فالصحــاري ظلمة
           ربعيـن كلهــا وحسامه         رادو قتــال سيـــد الأمّــة

قالت يا الطاهر صاحب لغماما       هـدوا جحـود خرجو عناد اليـوم
كيف نعمل ورفع عينـو للسمـا       طـاحت نارتم تحـرقو دالقـــوم
فرحـات للالة بعريس القيامـة      ومشـات بيـه لعمـاموا وصلـتهم
دنى الرسول وكبرفي ارض تهاما       ولا لحبـيب يرى من غـيرحلـوم
في كـل يوم كاتعـظم له كـرامـا       حتى ضحى لسيده  ومشى مكروم
صلا عليـه ربي ومـلاك السمـا       سعد  الاسلام والمسلم مامحروم
وعلاش يا المسلم فصلاته هاني      صـلاتـه عـظيمة تمـحي لــوزار
وصلاته تضعف كيد الشيطاني      وصلاتـه تجـارة في ديــك الــدار
وســلام ربنـا فمـواهب لمعـاني      وعلى الصديق اوعثـمان او عمـر
وعلى علي هازم جمع الطغياني      قـال اللبيب بن حمدون فلشعار

مانا جديد مانا داعي بلكدار

تمت بحمد الله



8

قصيدة: الخـلـوق
                                                            نـظـــم : ادريس بن علي

                                                مـــرمـة : المبيت 
                                               عــروض : المثني

اهــلا مرحبـا بمحـاسن الربيـع      لاحـــــت غُرتــــه بضيــاهــــــا
اقبل اعلى الوجود ابسره لبديع      بشـمـايــل البهـــــا يتبــــاهـــا
اعروس جا من الخلد بوجه اسطيع      كسـوة عـليـه فـــاح اشــداهــــا
تاجه من الذهب والياقوت لميع      لعـقــول بالاســـرار اسـبـاهـــــا
حــق كَرماــته عـلْ لعـباد اجـميــع       تـــوجب كــل يـــــوم انــــراهــــــا

فـرحــوا كُلْكُـمْ بَخلـوقْ الشفـيـع يـا أمـة المشـرف طـه

فـرحـــوا كـلـكــم  وانـشــرحـــــوا       يـــأمـــة الرســـــول المــــاحـــــــي
تـعـاهـدوا اونـشدوا مـدحـــــه      واتمـايلـــــو بنشــــوة راحـــــي
في هــدا  اعـداكـــم خـــرجــوا      واتـنكـــــدوا فكــــل نـواحــــي
قولــوا كلكـم فـدواخـل لقلوب      وعقــل كـــل واحـــد مسـبــــي
من جا اسمه اوْ أسم الله مكتوب       فالعـــرش والجنـــان الرحبـــي
وملايك السماوات وْكل حجوب      وَمــا انشـــا اوْ كَـــــونْ ربــــي
لَجْلــه انشاها عـالــم لغيـوب      وخْــدا العـــاهد من كــل انبــي
سعــدات من وقـته ليه ايطـيع      وانــصـر دعـــــوتـــه وانبـاهـــــا
اشهــر ملته واحكـام التشريــع       بحـجــته او حـســـن صفــاهـــا

فرحـوا كُلْـكُـمْ بَخلــوقْ الشفـيع يـا أمـة المشـرف طــه

هذا اخلوق عـيــن الرحــمـــة       محمــــد الرســـول المكــــــــي
نـــورالهـــدى امـــام الامـــــة       شمـس البهـى عـروس الملـكـي
في مولـــده افجـــات الظلمـــة      واتــبسـم العبــيــر الـمـسكــي
مولــد من اكرمنـا مولانــا بيـه      سلطــان الانـبيــا بنـقـــاســــم
من قبل كل شي صلى الله اعليه      واعطــــاه كــل خيــــر الدايـــم
وكـتب يوم يكـتاب انه يرضيـه      ويْشَفْـعــوا فـاهــــل الجرايـــم
واجعـل جنـته لَلّـي شهـد بيـه      لــو عـــاش فالخطــا وامـــآثــم
النـار دار كـل من كـان يعاديـه      وَلــــو كـــان صــايــم قـــايــم
واجعـل ربنـا دينه دين اوسيـع       نعـــــمة للعـــبـــاد اعطـــاهـــا
مـوسى بعـد نـال مقـام ارفيــع      اســـــأل ربنــــــا ايـعـطـاهـــــا

فرحـوا كُلْـكُـمْ بَخلــوقْ الشفيـع يـا أمـة المشـرف طـه

مــوسى بعــد نـــال الرفـعـــة      برســـالــة الغـنــي وكـــلامـــه
اعطــــاه اللـــــواح بـتـسـعـــة      الثــورات منـهـجـــه واحكـامــه
لـمـا اقــراه لكـلـيـم ادعــــــى      مـن شــرفــه او عــز امقــامــــه
فقـال ياكريم اوجـدت فالــواح      أمــــة امـشـرفـــة مـكــرومـــــة
هي اخيار أمة خرجت بصــلاح      بمحــاسن الرضــى موسومــــة
تآمنْ بالكتوب او تغزي بسلاح      فـالحـق ليــس تقـبــل لومــــة
اصدورها امثيل النحل فالجباح      بـشــروط دينـهـــا مـقـيـومــــة
تلبس اثياب ناس الجنة الملاح      في ساعـــة الصـــلاة الملــزومـــة
فقـالـــو الرب المجـيب سميــع      ابـصيــــر بالشيـــات ايراهـــــا
هاديك امة أحمد عين التوسيع      بحـــر الفضــايــل اومــولاهـــــا

فرحـوا كُلْكُـمْ بَخلــوقْ الشفيـع يـا أمـة المشـرف طـه

ثـــم قــــال ربـــي سلـــتــك      نضـحـــــى فْ: أمــة التهامــي
فـقـــال ربنـــــا فــضلـتــــــك      واعـطيـتـــك المقــــام السامـــي
اقْـبـــل خـــــود مـــا أتيتـــك      واشكــر اعطــيتـــي ونعامـــــي
يأمة الزكي محبوب الرحمــان      حمــدوا الله عــن دَ النعــمــــة
هذا المجتبي موسى بن عمران      باغـــي ايكـــون مـن د الامـــــة
فسلالة النبي فخر بني عدنان      افـضـل مـن اتـرقــى واسْمـــــا
ما حاز كيف محمد هـذا لشان      مــاحـاز كيـف هــذ الـهــمـــــة
اهل السما او أرض او انس امع      الجان دين الشريف صاحب الحما
وَابجـاه المعظم والكهف امنيــع      جـمـــع الاسـرار ماتـنـتــاهـــــا
جر الديول ياكل اعشيق اوليـع      بشـمـايلــوا ايمـيــل امعــاهــــا

فرحـوا كُلْكُـمْ بَخلــوقْ الشفيـع يـا أمـة المشـرف طـه

اسـعــد كــلـشــي بــوجـــوده      قــطب الاقطـاب نعـم الحامـــد
مــن كــان ك: ايمــد اجــدوده      بالــنـــــور والـمـــداد الـزايــــد
حـتـى اوفــى او جــاء مولــوده      اخـــلاق كيـف قـالـــو ساجـــد
عـند الصبـاح فالليلة المشْتهْـرة      عــام الفــيـــل كـيــف ارْويـنـــا
ازدادْ باسـط يَديـه ابْجوج ايْرا      هــــدوا ايْـمـــايْـره نـبـيـنــــــا
امينـة مـن دريــة بنـي زهـــرة      سلطـــانـــة النســـا أمـيــنـــــة
ولدات سيدْ ماولدت كُلْ امْرة       هـو خــــاتم الارســــال نبينـــا
انْزل بامر الله جـبريل اسْريــعْ      وامْلايـكْ السْمـــا وَ اعْــلاهــا
وجنودْ عمرتْ وامْلاتْ التّسيعْ      في ارضْ السْمــــا وَافْـضــاهــــا

فرحـوا كُلْكُـمْ بَخلــوقْ الشفيـع يـا أمـة المشـرف طـه

جــاتْ الاملاكْ اهل الْمْعـالي      تعــظيــمْ للحــبـــيبْ اتْــزوره
الكـــون بــهْ فـــارحْ سـالـــي      مســـرور ضاحـــك مــن اسـروره
ومْصابـــح الافـــلاك اتْلالـــي      وَاضْـوى اعـلى العْوالــم ابْنوره
حجبوا الامير ثلث اسْوايع بعداد      رفـعـــو وســـار بــــه اينـــــادي
ف: هْلْ الْفْلاك هذا سيد الاسياد      هـــذا الطـــيب الـمـهــتـــــدي
هـذا الغـوث هذا شافـع العباد      محـمـد الرســــول الـهـــــــادي
وادخـل بـه للجنــة عــل لمــراد      طعـمــــه اوْ شَرْبــه لَــــوْدادي
وَاكْساهْ بالابيض و لخضر ثم عاد      لّـمـو جــــيَـــة الغْــــيــــــادي
يوْجَدْها منْ افْراقه في تَرْويعْ      والْجــــدْ فَالْـمـلامْ امْعــاهـــــا
ثما البيتْ عادْ منْ ابْهاهْ اسْطيعْ      شمـسْ السْعـودْ لاحْ اسْناهــا
لـمــا انْـكــبْ عـنـه جــــــده      يبْكـي ابْفَـرْحْـتـه وَايْـقَــبَــلْ
انْشَـطْ بيـه واكْمَــلْ قَصْـــده      وَ مُّــه اجْمـالْـــهــــا يَتْـهـلـل
الْمُرْضعــات جـــاوْا لْعَنْـــده      بالشـوقْ عـازْمــاتْ للمَنْـــزلْ
ولافازْتْ بْسعْدْ اسْعيدْ كبيْر       مــنْ غيــرْ لالـــة السعــديـــة
ولاتْ بالبــدرْ لمكــامــل لمنيـرْ      وداتْ غــــايْـــةْ الـكيـمـــــيــة
اضْواتْ أرْضْها بهْ اُو فاضْ الخيْر      والنــــاسْ بالقلــوب ازهــيــــة
حتى انْشَق صدْره يومْ التّطْهيْر      واخْشــاتْ للأجــــل القــضيـة
رداتــه الْجـده في غـزْلْ احْريرْ      وحــكـــات قــصتــه بـالنّيـــــة
وبْقاتْ من افْراقه في كربْ اشْنيع      مــن حبهــــا ازداد اهــــواهــــا
وكذاك بنتْها ليها قلب اوْ جيع       وللــي فَ: الْبْــــلادْ امْعــاهــا
مــا كــان من ايطـيقْ افْراقـــه      محبـــوب الْقْلـــوبْ التــاقـــي
اسعــدْ منْ انْظــرْ برمـاقــــه      فَ: ابْهـــى الشريـــف الراقــي
واضْفـى بالــوَجْدْ احْداقــــه      اسقــــاهْ بالـــوداد الســاقــــي

مصباحْ كلْ مصباح حبيبْ الله      نـــور الانـــوار سيـــد الــــورى
عين الهــدى وَالْمالْ خليل الله      اشريـــف العـــوالـم طــــــــرى
ابنية التمـام  فبهى خلــق الله      روح الارواح شمـس الحــضـــرى
عليه طـول الوقـت صلات الله      والســـلام عـــاد فـــال القــدرى
الألْ والاصحــاب وانصـــار الله      مــــن فـــازوا ابْنعْمـة كــبْــرى
ربي ابْحقْـهُمْ  سَلْتكْ يا الْله       وابْحــــقْ الْبْتــــولْ الزّهــــرة
اجْعَلْني ابْفضْلكْ تايَبْ امْطيعْ      والنّفــْـسْ خودْهـــا لنزاهــــة
اجْعَلْ لي احْبيبكْ فاضيقْ اشْفيعْ      واغْفــَـرْ للاسْــلامْ  اخْطــاهــا
ياحافظ القْصيدْ  هاك التْرصيعْ      وادعـــو لمن اطْـــرزْ معـنــاهــــا
ادريسْ بن على بين اهل التنويع      عبــد الاشْــراف والفقـــاهــــــا
شَوقــي انْقبـل ثربــة البقيـع      وانشـــمْ طيبْهــــا وَاشْداهـــا

فرحـوا كُلْكُـمْ بَخلــوقْ الشفيـع يـا أمـة المشـرف طـه

تمت بحمد الله

قصيدة: في مدح الرسول صلى الله عليه وسلم
                                                    نظم: محمد بن على المسفيوي

صليـــو عـلــى المخــتـــار   لمجــــــد شــــــــارق لنـــــوار
ات او لصيار   طـــه ســــــــراج الــنــــــــــور روح الدَّ

نبدا فْ : أَوّل لشطـار       بـاســم الله القـهــــار
مـــن لا تـــراه بصـــار       نعــم الـبــر الغــفـــور
انقــــدنا مــن لغيـــار       وعطانــا كـــل لســرار
لاجــل سيــد لبــــرار       المحـبــوب الـمـبـــرور
جـعـلـــو لينــا ذكـــار       مـن فضلــو مايحـصــار
شـافــع فينـــا بجـهـار       يـوم البعـث او لنشـور
بـه نـدركــــو تحـــرار       يـوم الهـــول او لشـرار
ليـه انكـونــو جـــوّار       ولا  نــلـقـــاو كـــــدور
لازمـنـــا كـــل نـهــار       لخضــوع او لنكـســـار
نقــولــــو بالـتـكـــرار       بين اصحاب الجمهـور

مسعدنا بالحبيب لفضيل البشير      محمد شافـع لـورا نعم الطاهـــر
من رسلو للوجود نعم الحق الندير      تـاج التقلين من بزغ نـوره زاهــر
مركًــاح الود وثنـا ينبوع الخير      امــام المرسلين راحــة الخـواطــر

يوم خلوقو ظهرتْ فالكون مآثر

              للفـرس طفات النّــار       ليـهــا مــابـــان اثـــار
              كانـــو دوك الفجّـــار       يــعـبدوهـــا بفــجـــور

              فبحـــر ايـاحضّــــــار       غـــرت سايــــر لقطـار
              لكنــوس مــع الكفّــار       فبــواديـهـــا ودشـــور
              ليهـــود مــع الاحبــار       دوك صحـاب المنـكـــار
              مهمـا سمعـــو لخبــار      عــاد بندهـم مكســـور
              سقـطت لاصنام كثــار      بــالــدل والاحـتــقـــار
              وأمّه تاجـت الابكـــار       شافــت لانــوار تنـــور
              نظـرت ساير لاقطـــار      مــن مكّــة بــاعـتـبـــار
              ثــم خبرهـــا بشــــار       واعلـمـهــا بالـمـبـشـور

   يو خلوق لحبيب نظرت سر كثير      امّه تاج الجمال والحسن الزّاهر
  وحكات مانظرات وعطاها تقرير      جد المحبوب قـال ليهــا فالآتـــر
   هاد السّر لعظيم شانه شان كبير      كثميه على لعدا وسمعي ذا الامر

   ليـك هنية وليـك  غـاية لبشـايــر

              ادزاد مطـهــر تطـهــار      مختــون كـمــا يذكـــار
              الوضعــه جـات ابكــار     جــات مـن الخلد الحور
              اعطـس وحمـد الجبار      وخفـات النــاس كثـــار
              رفـعـه مــلاك او سـار      بيــه يطــوف الـمعـمـور
              شهـدو بيه ف:لقطــار      لوحــوش بــلا تحـكــار
              والحـيتــان فـلـبحــار      وكــذلـك كــلّ طـيــــور
              لرضيعــو جـات جـوار      غــايـــة لافــتــخــــــار
              لحــليـمـة منـه شــار       وعليـهــا قبــل الشـــور
              رضـعـتــو دون شــوار       ودّاتــو مــن لـجـــــدار
              بيــه رجعـت للوكـــار      وظـفــرت بـكـل ســـرور

ل مدة الرّضاعة لا تغيير        وبلغ رشدو ونال بالحظ الوافر حين كمّْ

وخرج في دات يوم يرعى غنم اوعير         وخوه معاه مايخالف لو آمر
  نزلـو ملكـين ليه فيــوم التطهير      بالطاس مع البريق وشداهم عاطر

شقو صدرو بامر الحي القاهر

              غسلـــوه من الكوثـــر      ومشى خوه اف : لاتـــار
              لامّـــه قـــال اخـبـــار      خويـــا وقــع فمحظـــور
              خرجت بـــلا توخـــار      دمـــع نجــلـهــا قطّـــار
              حـين مثلـهــا يعـــذار      خــافت عن تـاج النّــور
              وصلــت بــلا تشهــار      لاهـــل لامــة لاخـيــــار
              وحكات لهـم مـا صــار     وضحـى خبـر ومشهـــور
              عظّــم ليــه الـمـقـدار      نعـم الـحـــي الغـفّـــار
              مدحــو رازق لاعـمــار      فالكـتــاب الـمـسطــور
              معجــزاتـــه لكــثـــار      فـيهــا حــارت لافـكـــار
              لو كان لقــوم اشجــار      ماتحصي عـشر عشــور

  ليه انشق لهـلال ونطق بالتكبيـر      وقريش تشوف سرّ مولانا ظاهـر
  وحمى لغزال من الصياد او لبعيـر      أتـى يشكي مـن لعـدا هـلّ لمناكـر
  والــدرع نطـق بـعـد خبـر المدثّــر      وطعـم شلّا نعـدها من لعسـاكــر

بصـاع ثمــر فــدار السّيد جـابر

              لحصى سبّح وحجــار      لاجــلـــو لا يحــصـــــار
              وخفــاه فوسـط الغــار      لهبــوب مــع الهـيـــزور
              الـمـا مـن كفّـــه فــار      وروا الجـــنــد الجــــرّار
              ظـلـلـتــه باخـتـيــــار      لغمامــة مـــن لحــــرور
              من نـوره كــل انـــوار      منّــو فاحـــت لازهــــار
              لــولا طــيب لادكـــار      لاضــــي ولا ديــجـــــور

              لاجــنــــة والا نـــــار      والا وحش اف : لَقـفـــار
              ولا كـوكـــب سيّــــار     مــا بين الفـــلك يــــدور
              لـولا سيـــد لابـــــرار      لاقــــاري لامـــحـضـــار
              لاعشـاق اف : لشعـار      تنشد نظــم او منـتـــور

  لـولا طـه الهاشمـي لاطير يطيــر      لاجنة ولا امـلاك لاكــوكب نايــر
  لـولاه لا بـروق عن لـمـزون تشير      لارعـد و لامطــار بضيـامـه غـــازر
  صلى الله عليـه ماليهـــا تقديـــر      عنّو في كــل يـوم دايــم متـوافــر

صـلا تملـي الكـون مـاليها آخـر

              وعــلى الآل ولاصهـــار      ولـــزواج ولانــصــــــــار
              والصدّيــق او عمـــــر      وعثمـــان الـمـغــفــــور
              وعلــى عــلي حيــدار      والبــاقــي مـن لاطـهــار
              وعلى الشـرفا لاحــرار      نـعــم اسـيـادي لبـــدور
              بيهم سَلـْـتْ الجبّـار      نكـــون حـداهـم جـــار
              تَّمْحــى ليـــا لَــوزار      عيبـي يضحـى مسـتــور
              وسلامي على لانظــار      نـاس الوهـب الذكّــــار
              طيب نسيم او معطـار      يشمـلـهــم دون فشــور
              واسـم النـاظـم لـدرار      بنعــلــي مـــايـهـجــــار
              الـمــسفيــوي عيّـــار      ولا ارضى باهــل الجــور

تمت بحمد الله


